
Абўалӣ ибни Сино, Абўрайҳони Берунӣ, магнит, қувваи электрикӣ, гармӣ   
Дар маќола масъалаи омўзиши илм ва љойгоњи он дар назди ниёгони тољикон баррасї 

гардидааст. Муаллиф бо такя ба маълумоти китоби «Авасто» иброз медорад, ки донишу хирад ва 
љустуљўи илм њамеша дар назди аљдоди тољикон аз даврони қадими таърихӣ маќоми воло 
доштааст. Зикр мешавад, ки арљгузорї ба илм дар тамоми даврони таърихи миллати тољик ба 
њукми анъана даромада, тадќиќи илмњои даќиќ дар замони давлатдории Сосониёну Сомониён ба 
ављи аълои худ расидааст. Аз ин рў, бо дастабандии улум ва ёдоварї аз хидматњои олимони 
маъруфи тољику форс, ки дар бунёди илмњои табиатшиносї, риёзиёт, нуљум, њандаса ва дигар 
соњањои маърифат наќши муассир гузоштаанд, муаллиф махсус тадќиќоти дар соњаи фанни 
физика анљомдодаи Абўалї ибни Сино ва Абўрайњони Берунї мавриди баррасї ќарор медињад. Дар 
маќола талош бар он рафтааст, ки пажўњишњои донишмандони тољик доир ба шаклу сурат, 
моњияту мазмун ва вазифањои аксари мафњумњои физикї бо далелњои равшан собит карда шуда, 
вусъати андешаву афкории илмии онон њамаљињата маънидод гардад. Маълум мегардад, ки 
кашфиёту ихтироот ва таълимоти илмии олимони мазкур барои пешрафти илми љањонї 
заминањои боэътимод ва ќобили истифода гузошта будааст.  

В статье рассматриваются вопросы обучения науке и его место у предков таджикского 
народа. Опираясь на сведения книги «Авесто», автор указывает, что знание, мудрость, поиск и 
освоение наук всегда имели высокий статус у таджикского народа с древнейших времен. 
Отмечается, что дань уважения науке стала традицией на протяжении всей истории 
таджикского народа, своего расцвета изучение точных наук достигло во времена правления 
Сасанидов и Саманидов.  Обобщая науку и вспоминая заслуги известных таджикских и персидских 
ученых, сыгравших важную роль в создании естествознания, математики, астрономии, 
геометрии и других областей знаний, автор акцентирует внимание на научных работах Абуали 
Ибн Сины и Абурайхана Беруни, выполненных в области физики.  В статье предпринята попытка 
обосновать исследования таджикских ученых о форме, сущности, содержании и функциях 
большинства физических понятий наглядными доказательствами, объяснить развитие их научных 
идей во всех аспектах. Делается вывод о том, что открытия, изобретения и научные труды этих 
ученых заложили надежную и весомую основу для прогресса мировой науки. 

 

Key words: natural sciences, exact sciences, physics, "Avesto", "Bayt-ul-Hikma", Ibn Nadim, Abuali 
Ibn Sina, Aburaikhan Beruni, magnet, electrical energy, heat 

The article dwells on the issue concerned with teaching science and its place among the ancestors of the 
Tajik people. Based on the information of the book "Avesto", the author points out that knowledge, 
wisdom, search and development of sciences have always had a high status in front of the ancestors of the 
Tajik people since ancient times. It is noted that the tribute to science has become a tradition throughout 
the history of the Tajik people, the study of the exact sciences reached its peak during the reign of the 
Sassanids and Samanids. Summarizing science and recalling the merits of famous Tajik and Persian 
scientists who played an effective role in the creation of natural science, mathematics, astronomy, 
geometry and other fields of knowledge, the author focuses on the scientific works of Abuali Ibn Sina and 
Aburaikhan Beruni, performed in the field of physics. The article attempts to substantiate the studies of 

Tajik scientists on the form, essence, content and functions of most physical concepts with visual evidence, 
to explain the development of their scientific ideas in all aspects. It is concluded that the discoveries, 
inventions and scientific teachings of these scientists have laid a reliable and useful foundation for the 
progress of world science. 

 

Дар таърихи илми љањонї сањми донишмандони тољику форс басо бузург аст. Бояд ёдовар 
шуд, ки дар тамоми марњилањои таърих фарзандони нобиѓаи миллати мо бо донишу фарњанг ва 
њикмату хиради худ љињати ободии љањон ва сарзамини худ талош намудаанд. Дар тамоми 
китоби «Авасто» донишу хирад ситоиш шудааст, аз љумла: «Дониши сириштии 
маздоофаридаро меситоем. Дониши омўзишии маздоофаридаро меситоем» [3,c. 206]. Аз ин 
нукта бармеояд, ки љавњари дониш ду љињат доштааст, ки яке дар сиришти инсон аст ва 
дигареро ў дар давоми умр меомўзад. Њамин фармудаи ниёгонро пасовандон идома бахшида, 
дар кашфи улум саъй намудаанд. Ибни Надим маќолаи њафтуми китоби «ал-Фењраст»-и худро 
«Дар фалсафа ва улуми ќадим» номгузорї намуда, дар «Се фан» доир ба муаллифоне, ки оид ба 
илмњои табииёт, риёзиёт, мантиќ, њандаса, нуљум, муњосаба ва тиб асарњо навиштаанд, 
маълумот медињад.  Ў менависад, ки Ардашер ибни Бобак «…мардумонеро ба Њинду Чин ва 
Рум фиристод, то аз тамоми китобњое, ки наздашон буд, нусхабардорї намоянд ва ба љустуљўи 
миќдори касе њам, ки дар Ироќ буд, баромада ва њама онњоро љамъоварї карда. Ва аз онон 
парокандагї дароварда ва ихтилофу табоиќе, ки дар онњо пайдо шуда буд, бартараф кард. Ва 
писараш Шопур низ пас аз вай њамин равияро дунбол намуд, то он ки тамоми он китобњо ба 
порсї ва ба њамон сурате даромад, ки дар замони Њермеси Бобулї –подшоњи Миср буда ва 
Дуреси Сурёнї ва Фидруси Юнонї аз шањри Отинї, маъруф ба «Шањри дониш» ва Батлимуси 
Искандаронї ва Фармосби Њиндї онро шарњ ва ба њамон гуна, ки худашон онро аз рўи асли он 
китобњо, ки дар Бобул буд, фаро гирифта буданд, ба мардум омўхтанд. 

Ва пас аз ў Кисрои Анўшервон низ барои алоќа ва муњаббате, ки ба илму дониш дошт, ба 
љамъу таълифи китобњо пардохта ва ба он амал мекард» [9,c.437]. 

Бояд хотирнишон сохт, ки Шопур дар замони худ муассисаи бонуфузи илмиеро бо номи 
Гундишопур созмон дода буд. Бино ба навиштаи муаррихи варзида С.Абдуллоев «Шопур 
баробари таъсиси академияи худ фармон дод, ки иддае аз кутуби юнониро ба пањлавї тарљума 
намоянд ва он осори арзишмандро дар китобхонаи академия гирд оваранд. Дар ањди Шопури 
II (310-379 мелодї) ин оини фарњангпарварї имтидод ёфт ва гузашта аз он ба Гундишопур 
бархе аз уламои тибби насронї љалб шуданд» [1,c.189-190]. 

Дар идомаи баррасињои худ Ибни Надим аз китобњои гуногун дар бораи масъалањои улуми 
табиї ёдовар шуда, дар бораи муаллифони юнонї ва тарљумонњои он осор мулоњиза меронад. 
Барои ба хонанда фањмо гардидан таркиби китобњоро низ шарњ медињад. Маълум мегардад, ки 
дар кори тарљумаи китобњо аз забонњои сурёниву њиндї ва юнониву румї фарзандони фарзонаи 
миллати тољик сањми назаррас гузоштаанд, яке аз онњо Абдуллоњ ибни Муќаффаъ мебошад. 

Шарќшиноси машњур Низомиддин Зоњидов дар ин хусус менависад: «Дар замони 
Њорунаррашид (776-809) дар Баѓдод китобхонае бо номи «Дор-ул-њикма» таъсис ёфт, ки дар он 
дар баробари њифзи кутуб ба кори тарљумаву таълиф низ мепардохтанд. Ин амр дар замони 
хилофати Маъмун (813-833) ривољи тамом пайдо кард. Халифаи мазкур дар Баѓдод нахустин 
муассисаи исломии тарљумаву таълифро бо номи «Байт-ул-њикма» ё «Хизонат-ул-њикма» таъсис 
дод, ки он дар айни замон маркази таљаммўи нависандагону мутарљимон ва нассохону 
сањњофони эронї буд» [5,c.93]. Дар ин радиф метавон аз ному хидмати Ањмади Фарѓонї, 
Муњаммад ибни Мўсои Хоразмї, Муњаммад ибни Касири Фарѓонї, Њабаш ибни Ањмад ибни 
Абдуллоњ, Абўљаъфар ибни Ањмад ибни Абдуллоњ ибни Њабаш, Муњаммад ибни Абдуллоњ 
ибни Умар ибни Бозёр ва дигар донишмандон ёдовар шуд, ки дар «Байт-ул-њикма» ба 
кашфиёти беназири илм даст ёфтаанд. Ин гуфтањо маънои онро доранд, ки гузаштагони 
донишманду донишпарвари мо донишро аз тамоми гўшањо олам гирд меовардаанд.  

Мавриди зикр аст, ки аљдоди мо дар даврони минбаъдаи таърих низ барои рушду равнаќи 
илмњои даќиќ талош намуданд, ки рўшантарин замони шукуфоии улуми табиатшиносиву риёзї 
замони Сомониён мебошад. Бо кўшиши бузургоне, амсоли Абўнасри Форобї, Абўрайњони 
Берунї, Абўалї ибни Сино, Закариёи Розї, Абўзайди Балхї, Абўабдуллоњ Муњаммад ибни 
Ањмад ибни Юсуфи Хоразмї, Исо ибни Яњёи Масењии Љузљонї ва олимони дигар муњимтарин 
китобњо оид ба илмњои даќиќ рўйи кор омаданд. 

Дар бораи ҳар яке аз ин олимони тоҷик, ки дар рушду тараққии илмҳои гуногун саҳми 
арзанда гузоштаанд, метавон тадқиқоти алоҳидае ба анҷом расонд, ки намунаи онро дар 
мақолаву пажӯҳишоти Максумова Н. ва Л.Одинаева [8,c.162-167], А.Комилӣ ва 
М.Шамсиддинов [6,46-49;7,с.58-62; 11,с.47-50] Г.Я.Умаров [10] метавон ба мушоҳида гирифт. 

Бояд таъкид сохт, ки дар гузашта мафњуми илми табиатшиносї ё улуми табиї моњияти илми 
«физика»-ро, ки маънояш табиат мебошад, ифода мекард. Олимони тољику форс дар хусуси 
назария ва амалияи илмњои табиатшиносї китобњои зиёде навиштаанд. Академик Бобољон 
Ѓафуров дар бораи сањми «Асари энсиклопедии Ибни Сино «Китобу-ш-шифо», ки дар хусуси 
мантиќ, табиатшиносї, метафизика ва риёзиёт бањс менамояд ва «Донишнома», ки ба забони 
тољикї навишта шуда, масъалањои оид ба мантиќ, илми табиат, фалсафа, риёзиёт ва нуљумро 
дар бар мегирад, дар ќатори «ал-Ќонун» ва дигар асарњои ў, аз бењтарин ёдгорињои афкори 
пешќадами асримиёнагии ќарнњои Х-ХI ба шумор мераванд» [4,c.392]. 

Профессор С.Абдуллоев менависад, ки «Ибни Сино дар «Њикмати Машриќия»-и хеш фасле 
бо унвони «Дар зикри илмњо» дорад, ки дар он аз илмњои назарї ва амалї низ њадс мезанад: 
«Илмњои назарї низ чор хеланд ва њар ќисми он илме дорад. Одатан илми аввалро «табииёт», 
дуввумро «риёзиёт», саввумро «илоњиёт» ва чањорумро «куллиёт» меноманд, гарчи ин тасриф 
ѓайри мутаориф аст. Ин аст ќисмњои илми назарї» [1,c.208].Аз ин мулоњизањо бармеояд, ки ба 
гурўњи аввали илмњо илми табииёт дохил мешудааст. Табиист, ки аз рўи таснифоти имрўзаи 
илмњо химия, физика, астрономия ва геометрия ба ин гурўњ шомиланд. Аљиб он аст, ки бо 
назардошти вусъати мавзўъ ва пањлўњояш Абўалї ибни Сино риёзиётро дар гурўњи алоњида 
овардааст. Як нуктаро бояд махсус таъкид кард, ки бузургони илм, монанди Сино бештари 
баррасињои худро доир ба улуми даќиќ, аз љумла, фанни физикаро дар заминаи осори фалсафии 
худ иброз доштаанд. Далели равшани ин гуфтањо «Рисолаи њудуд»-и Шайхурраис мебошад, ки 
муаллиф дар баробари мафњумњои фалсафии «аќл», «сурат», «иллат», «ќидам» дар бораи 
«њаюло», яъне модда ва якчанд мафњуми физикї низ мулоњиза меронад. Масалан, дар «Баёни 
табиат» менависад: «Табиат ба воситаи њаракати зотї ва сукуни зотии худ зотан мабдаи аввал 
аст. Ба љумлагї (табиат) мабдаи њар як таѓйир ва суботи зотї мебошад. Ќавме дар њадди табиат 
аз роњи сањву хато зиёдатеро гуфтаанд, ки «табиат ќувваест, ки дар љисмњо сироят намуда, 
мабдаи ину он аст, зеро ќуввае, ки дар ин љо истифода мешавад, мабдаи таѓйири (чизи) ѓайри 
мутаѓайир аст. Гўё онњо гуфтаанд, ки «табиат» мабдаи таѓйир буда, таѓйир мабдаи таѓйири 
табиат аст, ки ин (гуфтор) ботил бошад. Табиатро унсур, сурати зотию малакї ва муњаррик, ки 
аз табиат содир намешаванд, аз рўи монандии исм мегўянд. Табибон исми табиатро бар мизољ 
њарорати ѓаризї, њайати узвњо, њаракатњо ва нафси наботї истифода мебаранд» [2,c.25-26]. 

Чунончи аз ин баррасї маълум мегардад, Ибни Сино моњияти табиат њакимона исбот 
намуда, онро «мабдаи аввал» ё оѓозгоњи њамаи чизњо медонад.  

Дар хусуси курашакл будани фазо ва њар як сайёра дар «Њадди фалак» мегўяд: «(Фалак) 
љавњари басити куравиест, ки кавну (њастии фанонопазир – И.И.) фасод (фанопазир – И.И.) 
напазируфта, табиатан ба сўи васате шомил аст, майли њаракат дорад» [2,c.29]. 

Дар ин рисола муаллиф дар бораи дигар мафњумњои физикї, аз ќабили ситора, офтоб, моњ, 
њаво, об, замин, олам, њаракат, нињоят, бенињоят, нуќта, хат, сатњ, бўъд (масофа), макон, хало 
(холигї), пурї, нестї (адам), оромї, тундї (зудї, тезї), кундї (сустї, оњистагї), сабукї, вазнинї, 
гармї, хунукї, хушкї, тарї ва дањњо истилоњи дигар маълумот дода, бо забони сода ин 
мафњумњоро ба забони арабї шарњ медињад.  

Чунин шарњу маънидоднамоии Абўалї ибни Сино ба њаддест, ки монанди ќоидаву 
таърифњое, ки имрўз дар китобњои дарсї, дода мешаванд, равонтару равшантар аст. Масалан, 
дар бораи мафњуми «Шаффоф» менависад: «Шаффоф љисми зотан беранг буда, хосият дорад, 
ки ба туфайли ранги дар пушташ (рўяш – И.И.) буда дида шавад» [2,c.36]. 

Зимнан як матлабро бояд изњор дошт, ки дар гузашта олимони робитаву алоќамандии 
илмњоро ба таври даќиќ нишон медоданд. «Энсиклопедист» ном гирифтани Афлотуну Арасту, 
Синову Берунї ва дигар олимон аз он нигоњ аст, ки њар далели вобаста ба њастиву ашёро бо 
олами фикрии инсон пайванд медоданд. Ин навъи фањмиш як занљираи устуворро ба миён 
меовард, яъне муњаќќиќ њар як нуктаро дар заминаи мантиќ, моњияти ашёву модда, хосияти 
табиї, пайванди он ба чањор унсур – обу оташ ва боду хок, олами афлок, фанопазир ё боќиву 
љовидон будани он ва дар дигар бурњони илмї собит менамуд. Мисол, Абўрайњони Берунии 
номдор дар «Осор-ул-боќия», аз њар иду љашнњои мардуми Шарќ пайванди даќиќу устувори 
илмиро бо гардиши сайёрагон ва вазъи коинот мељўяд ва далели аќливу мантиќї меорад. 

Аз ин рў, як бахши тадќиќоти ин донишманд ба моњияти њодисањои табиї пайванд доранд. 
Масъалањои муайян кардани ваќт, дамидани субњу расидани шом ва дигар љанбањои вобаста ба 
мавзўъ дар осори илмии ў њаматарафа баррасї шудаанд. Берунї дар «Ат-Тафњим менависад: 
«Шаб дар њаќиќат барои мо аз мављудияти торикии замин хабар медињад. Ваќте Офтоб дар 
уфуќњои аз мо дур ќарор гирифта, боз ба уфуќи дигар наздик шудан мегирад, мо нурњоеро дар 
Шарќ мебинем, ки аз субњ далолат мекунанд ва ваќте ѓуруб мекунад, нурњои људогона дар Ѓарб 

пайдо мешаванд. Аввалин рўшаної дар Шарќ, ки аз дамидани рўз хабар медињад, ранги сапеди 
камнурро мемонад, ки рў ба боло дорад. Ин субњи козиб ё субњи дурўѓин ном дорад. Он дар 
шакли думи гург зоњир мешавад. Баъд субњи њаќиќї медомад, ки бо нурњои парешони уфуќї 
зоњир мегардад. Пас аз ин уфуќ ба сабаби дамидани Офтоб сурх мешавад ва нурњои худро 
тавассути ќабатњои гарми њаво дар рўи Замин пањн мекунад. Њамин њолати табиї њангоми 
ѓуруби Офтоб айнан рух медиња» [10,c.63]. 

Андешањои олим дар хусуси мадду љазр, яъне дамидану паст шудани об, мисли оби дарёву 
бањрњо ва уќёнусњо бисёр аљибанд. Ў дар ин бобат суханро аз маълумоти ривоятњо ва фањмиши 
мардуми Њинд оѓоз карда, бо далели илмї ба охир мерасонад. Ба фикри ў њар ваќти тулўъу 
ѓуруби Моњ оби уќёнус баланд мешавад ва хатти тўл ё меридиан дар нимарўзї ё нимишабї 
мерасад, об сокит мешавад. 

Маълумоти беруни оид ба њаракати об, мисли оби љўю дарёњо низм бисёр муњим аст. Ў 
фањмиши аз боло ба поён њаракат кардани обро ба ќуввати марказшитоб доштани он пайванд 
медињад. Аз ин рў, аз поён ба боло љорї шудани наметавонад. Агар он аз ќаъри замин дамида 
ба шакли фаввора боло барояд, ин маънои онро дорад, ки об бо таъсири боло ба самти 
сарчашма равон мешавад. 

Андешањои ў дар хусуси ранги Моњ ва таѓйир ёфтани он аз таъсири Офтоб ва њаракати 
дохилии Замин бисёр арзишманд аст.Афкори Берунї дар хусуси ќувваи электрик ва љозиба 
ќобили таваљљуњ аст. Дар ин маврид ў ба ду чиз – кањрабо (янтар) ва миќнотис (магнит) такя 
менамояд. Олим мегўяд, ки кањрабо, аз номаш пайдост, ки коњ ва мўйро ба худаш мекашад. Ин 
њамон ваќте рух медињад, ки то гарм шудан мўйро бо он тар намоянд. Он ваќт вай монанди 
бељода (аќиќи сурх) ба худ мекашад. Номи инро ба руми електрун, инчунин адамантус, ба 
сурёнї дкна, инчунин хаянуфра мегўянд [10,c.68].Мо аз ин гуфтаи Берунї сабаби пайдоиши 
калимаи электрикро мефањмем.Муњаќќиќи мазкур дар китоби «Љамодот» («Минералогия»)-и 
худ дар бораи таркиби оњанрабо (магнитное железо), кањрабо ва дигар љамодоту унсур (метал)- 
њо мулоњизањояшро иброз медорад. Аз љумла, оид ба оњанрабо менависад: «Миќнотис дар 
љозиба монанди кањрабо мебошад. Он тирњоро аз љароњат мекашад ва боќимондаи теѓро аз 
захм берун меорад» [10,c.68].Њамзамон, Абўрайњони Берунї на фаќат дар хусуси љозиба, балки 
дар мавриди хосияти теладињии оњанрабо маълумот медињад. Вай мегўяд, ки «барои ман аз 
Бухоро порае аз оњанрабо оварданд, ки њама тарафњояш ќувваи љозиба дошту як гўшааш 
ќувваи теладињанда, ки оњанро ба худ намекашид. Ин аз он хотир аљиб буд, ки дар назди ман 
косибе кор мекард ва асбоби суфтаи оњанине дошт, ки њам барои рандаву њам пармакунї ба кор 
мебурд. Ман оњанраборо дар љойи барљастаи њамин асбоб гузоштам ва дидам, ки њам мекашиду 
њам тела мекард. Чунин њолати њам љазб кардану њам тела кардани ќувваро дар як љисм то ин 
дам њељ кас мушоњида накарда буд» [10,c.69].Абўрайњони Берунї дар бораи зуњури гармї 
маълумоти љолиб пешнињод менамояд. Вай дар китоби «ат-Тафњим» менависад, ки гармї 
њангоми соиш хўрдани њаракати Моњ дар гирди Замин пайдо мешавад. Сабаби дигари 
пайдоиши гармиро ў аз нури Офтоб медонад.  Њамчунин, вай таъкид менамояд, ки дохили 
курраи Замин тасфон буда, аз ќаъри он гармї берун меояд. Аљиб он аст, ки ин муњаќќиќ сабаби 
зуњури гармиро њаракат ва асоси пайдоиши сардиро оромиву бењаракатї медонад. 

Олими ёдшуда дар бораи мављудияти атом ва хусусияти наздикшавии онњо ахбори илмии 
арзишмандро иброз медорад. Њамин гуна, дар хусуси кашфиёти физикии олимони тољик, ки мо 
дар мисоли Абўалї ибни Сино ва Абўрайњони Берунї андеша намудем, далелу мисолњои зиёд 
овардан мумкин аст. Муњим он аст, ки муаллимони тољик дар раванди таълим аз хидматњо ва 
кашфиёту ихтирооти ниёгони шарафманди худ дар раванди тадрис ёдовар шуда, насли рў ба 
камолро дар рўњияи худшиносиву худогоњї ба воя расонанд. Тадќиќоти илмии донишмандони 
тољик анљомдода дар тўли таърих боиси њазорон њазор ихтироот гардидааст, ки мо намунањои 
онро дар мисоли осори илмии Синову Берунї ба шакли мухтасар шарњу тавзењ додем.  

Маълум мегардад, ки то имрўз мероси илмии ин мутафаккирони тољику форс ба шакли 
мукаммал ба забони тољикї тарљума ва интишор нагардидааст. Њоло ваќти он фаро расидааст, 
ки мо асарњои ин фарзонагони миллатро фароњам оварда, мавриди омўзиши љиддии илмї 
ќарор дињем.Дар ин љода омўзгорони фанни физикаро зарур аст, ки танњо бо маълумоти дар 
китобњои дарсї омада ќонеъ нашуда, аз сарчашмањои асл истифода баранд ва толибилмонро 
вусъати љањонбинии илмии мутафаккирони миллати тољик ошно созанд. Чунин ташаббусњо 
барои татбиќи тадбири аз љониби Президенти мамлакат, муњтарам Эмомалї Рањмон 
«Бистсолаи омўзиш ва рушди фанњои табиатшиносї, даќиќ ва риёзї дар соњаи илму маориф» 
эълон гардидани солњои 2020-2040 њамаљињата мусоидат менамояд. 

